
Қазақстан Республикасындағы қызылша бойынша 
санитариялық-эпидемияға қарсы және
санитарлық-профилактикалық іс-шараларды
ұйымдастыру және өткізу жөніндегі шаралар туралы


[bookmark: _GoBack]«Халық денсаулығы және денсаулық сақтау жүйесі туралы» Қазақстан Республикасы Кодексінің 38-бабының 1-тармағына 3-тармақшасына, 102-бабының 1-тармағына сәйкес, 2026 жылғы қаңтарда қызылша ауруы 2 мыңнан астам жағдайға жетіп, оның шамамен 80%-ын вакцинацияланбаған балалар құраған халық арасында қызылшамен сырқаттанушылықтың одан әрі таралуының алдын алу мақсатында ҚАУЛЫ ЕТЕМІН:
1. Қызылшаға, қызамыққа және паротитке қарсы тиісті контингенттерге:
1) ата-анасының (заңды өкілінің) ақпараттандырылған келісімін алғаннан кейін қызылшамен сырқаттанушылық бойынша эпидемиологиялық жағдай тұрақталғанға дейін 6 айдан 10 айға дейінгі 29 күндік балаларға иммундау;
2) ата-анасының (заңды өкілінің) ақпараттандырылған келісімін алғаннан кейін Қазақстан Республикасының Ұлттық профилактикалық егу күнтізбесіне сәйкес 2 жастан 5 жасқа дейінгі вакцинацияланбаған балаларға тазартатын иммундау;
3) Қазақстан Республикасының Ұлттық профилактикалық егу күнтізбесіне сәйкес вакцинацияланбаған, сондай-ақ ата-анасының (заңды өкілінің) ақпараттандырылған келісімін алғаннан кейін 2023-2024 жылдары жүргізілген осы инфекцияға қарсы алдыңғы қосымша жаппай иммундау барысында қызылшаға қарсы вакцинацияланбаған 7 жастан 18 жасқа дейінгі балаларға толықтыра иммундау;
4) 30 жасқа дейінгі егілмеген, егілгені туралы деректері жоқ,  сондай-ақ ақпараттандырылған келісімді алғаннан кейін осы инфекцияға қарсы алдыңғы қосымша жаппай иммундау барысында егілмеген денсаулық сақтау ұйымдарының медицина қызметкерлері мен қызметкерлеріне иммундау жүргізу қамтамасыз етілсін.
2. Қазақстан Республикасының қорғаныс, ішкі істер, төтенше жағдайлар министрліктері, Қазақстан Республикасының Мемлекеттік күзет қызметі, Қазақстан Республикасының Ұлттық қауіпсіздік комитеті:
1) қызылшамен ауыратын науқастармен байланыста болған, ауру белгілерін көрсететін не инфекциялық аурулардың ошақтарынан келген әскерге шақырылушылар үшін әскери бөлімдерге келген кезде 21 тәулікке оқшаулауды;
2) Қазақстан Республикасының Ұлттық егу күнтізбесі шеңберінде вакцинация болған кезде әскери, арнаулы оқу орындарына қабылдауды;
3) жеке құрам арасында қызылша ауруының жағдайлары анықталған кезде эпидемияға қарсы және профилактикалық іс-шаралар кешенін жүргізуді;
4) қызылша жағдайларын тіркеу кезінде бөлімшелерден және байланыстағылар қатарынан адамдарды ауыстыруға және жұмыстан шығаруға тыйым салуды қамтамасыз етсін.
3. Қызылша бойынша эпидемиологиялық жағдайды тұрақтандыру және қызылшаға қарсы иммундау жүргізу жөніндегі іс-шараларды жедел үйлестіру үшін облыстардың, республикалық маңызы бар қалалардың әкімдері:
1) өңірлік штаб отырысында апта сайын тыңдай отырып, қызылша бойынша эпидемиологиялық жағдайды бақылауға алсын;
2) 6 айдан 10 айға дейін 29 күн аралығындағы балаларды қызылшаға қарсы тазартатын иммундауды, вакцинациялауды және иммундауды және нысаналы жастағы балаларды қызылшаға, қызамыққа және паротитке қарсы профилактикалық егулермен қамтудың оңтайлы деңгейіне қол жеткізуді үйлестіруді қамтамасыз етсін. 
4. Облыстардың және Шымкент қаласының денсаулық сақтау басқармаларының, Алматы қаласы мен Түркістан облысының қоғамдық денсаулық сақтау басқармаларының, Астана қаласының қоғамдық денсаулық сақтау басқармасының (бұдан әрі – аумақтық денсаулық сақтау басқармалары) басшылары:
1) «Қарсы профилактикалық егулер жүргізілетін инфекциялық аурулармен ауыратын науқастарға қатысты санитариялық-эпидемияға қарсы және санитариялық-профилактикалық іс-шараларды ұйымдастыруға және өткізуге қойылатын санитариялық-эпидемиологиялық талаптар» санитариялық қағидаларын бекіту туралы» Қазақстан Республикасы Денсаулық сақтау министрінің 2021 жылғы 2 ақпандағы № ҚР ДСМ-13 бұйрығының (бұдан әрі - № ҚР ДСМ-13 бұйрығы) талаптарына сәйкес қызылшаға (қан сарысуы мен несеп сынамасына) күдік бар науқастардан үлгілерді жинау және вирусологиялық зерттеу жүргізуді;
2) шетелдік азаматтарды қоса алғанда, ақпараттандырылған келісімді алғаннан кейін қызылшамен ауырған адаммен соңғы байланысқан сәттен бастап 72 сағаттан кешіктірмей 30 жасқа дейінгі байланысқан адамдарға шұғыл вакцинация жүргізуді;
3) ауруханаішілік инфекцияға жол бермеу мақсатында денсаулық сақтау объектілерінде санитариялық-эпидемиологиялық режимді сақтауды;
4) аурудың соңғы жағдайы анықталған сәттен бастап 21 тәулік ішінде байланыста болған адамдарды күнделікті медициналық бақылауды;
5) 12-15 ай және 6 жас аралығындағы балаларға жоспарлы иммундау жүргізуді ескере отырып, қызылшаға, қызамыққа және эпидемиялық паротитке қарсы вакцинаның азаймайтын қорын;
6) ұйымдасқан ұжымдарда эпидемияға қарсы іс-шараларды дереу жүргізуді (балаларды оқыту және тәрбиелеу объектілері, жоғары және орта оқу орындары және т. б.);
7) тұрақты медициналық қарсы көрсетілімдері бар балаларды қоспағанда, балаларды емдеуге жатқызу алдында кемінде 21 күн жүргзілген қызылшаға, қызамыққа және эпидемиялық паротитке қарсы вакцинация болған кезде балаларды жоспарлы түрде стационарларға жатқызуды;
8) жабық мекемелерге (балалар үйлеріне, мектеп-интернаттарға, балалар мен ересектерге арналған психикалық денсаулық саласында медициналық көмек көрсететін ұйымдарға) қабылдау кезінде Қазақстан Республикасының Ұлттық егу күнтізбесі шеңберінде вакцинацияның болуын есепке алуды;
9) 2026 жылғы 25 ақпанға дейінгі мерзімде балалардың тиісті санын айқындай отырып, вакцинациямен қамтылуы төмен аумаққа ерекше назар аудара отырып, өңір бойынша 18 жасқа дейінгі балалардың қызылшаға қарсы егілуіне талдау жүргізуді;
10) 2 жастан 5 жасқа дейінгі балаларды тазартатын иммундауды және ата-анасының (заңды өкілінің) ақпараттандырылған келісімін алғаннан кейін 2026 жылғы 1 сәуірге дейінгі мерзімде медициналық ақпараттық жүйеге деректерді енгізе отырып, барлық қажетті шараларды (аулаларды аралау, көшпелі бригадалар, кейіннен қоңырау шалуға жататын тізімдерді қалыптастыру және т. б.) қабылдай отырып, 7 жастан 18 жасқа дейінгі балаларды толықтыра вакцинациялауды ұйымдастыруды;
11) 2026 жылғы 1 сәуірге дейінгі мерзімде медициналық ақпараттық жүйеге деректерді енгізе отырып,  ақпараттандырылған келісім алғаннан кейін бұрын қызылшаға қарсы егілмеген немесе қызылшаға қарсы екінші профилактикалық екпесі жоқ, сондай-ақ осы инфекцияға қарсы алдыңғы қосымша жаппай иммундаулар барысында егілмеген 30 жасқа дейінгі  медицина қызметкерлеріне вакцинациялауды ұйымдастыруды;
12) медициналық ақпараттық жүйеге деректерді енгізе отырып, ата-анасының (заңды өкілінің) ақпараттандырылған келісімін алғаннан кейін қызылшамен сырқаттану бойынша эпидемиологиялық жағдай тұрақталғанға дейін 6 айдан 10 айға дейінгі 29 күн аралығындағы балаларға қызылшаға қарсы иммундау жүргізуді;
13) қызылшаға қарсы иммундауды, нысаналы жастағы балаларды қызылшаға, қызамыққа және паротитке қарсы профилактикалық егулермен қамтудың оңтайлы деңгейіне қол жеткізуді күнделікті мониторингілеуді;
14) егу бригадаларының даярланған мамандармен, вакциналармен, шприцтермен, егу материалымен, термоконтейнерлермен, салқын элементтермен, медициналық қалдықтарды қауіпсіз жинауға және кәдеге жаратуға арналған контейнерлермен (бұдан әрі – КЖК), медициналық ақпараттық жүйеге деректерді енгізу үшін компьютермен, Интернетпен толық жинақталуын;
15) вакцинаны сақтау және тасымалдау кезінде салқын тізбекті сақтау және вакциналарды сақтауға арналған аумақтық қоймалардың тоңазытқыш жабдықтарын әзірлікке келтіру, вакциналарды сақтауға және олардың қозғалысына жауапты адамдарды тағайындауды;
16) егу кабинеті мен егу бригадасын иммундаудан кейінгі қолайсыз көріністердің дамуы кезінде шұғыл медициналық көмек көрсету үшін препараттармен жарақтандыруды;
17) санитариялық-эпидемиологиялық талаптарға сәйкес КЖК-ны тасымалдау мен кәдеге жаратқанға дейін оларды қауіпсіз жерде сақтауды ұйымдастыруды және КЖК-ны жоюды;
18) егу кабинеттері, шалғайдағы елді мекендер, шалғайдағы учаскелер, ұйымдасқан ұжымдары (балабақшалар, балалар үйлері, балалар үйлері) жоқ елді мекендерде жұмыс істеу үшін жарақтандырылған көшпелі егу бригадаларын қалыптастыруды;
19) қызылшаға, қызамыққа және эпидемиялық паротитке және басқа да тірі вакциналарға қарсы алдыңғы егулерден аралықты сақтау кемінде 4 апта болуы тиіс, тірі және белсенді емес вакциналар арасында сақталмайды;
20) вакциналарды жарамдылық мерзіміне сәйкес пайдалану және негізсіз есептен шығаруға жол бермеуді;
21) бұқаралық ақпарат құралдарында, ресми интернет-порталдарда және әлеуметтік желілерде адамдар көп жиналатын жерлерде вакцина-профилактика бойынша бейнероликтерді ротациялай отырып, вакцинамен басқарылатын инфекциялардың профилактикасында уақтылы және толық вакцинациялаудың маңыздылығы және egu.kz. ресми сайтты пайдалану туралы ақпараттық-түсіндіру жұмыстарын күшейтуді қамтамасыз етсін.
5. Қазақстан Республикасы Денсаулық сақтау министрлігі Санитариялық-эпидемиологиялық бақылау комитетінің облыстардың, Алматы, Астана, Шымкент қалаларының, Көліктегі санитариялық-эпидемиологиялық бақылау департаменттерінің басшылары:
1) егілуі, жас ерекшелігі бойынша өсу қорытындысымен адамдардың сырқаттанушылығын есепке алу, талдау және зертханалық зерттеулерді қамтамасыз ету үшін қызылшамен сырқаттанушылыққа күнделікті эпидемиологиялық мониторинг жүргізуді;
2) қызылшаға қарсы алынған профилактикалық екпелер туралы мәліметтерді белгілей отырып, олардың шекараларын белгілеу, инфекция көзін, байланыста болған адамдарды анықтау мақсатында қызылшаның әрбір жағдайын эпидемиологиялық тергеп-тексеруді және инфекция ошақтарын эпидемиологиялық тексеруді;
3) қызылша бойынша профилактикалық және эпидемияға қарсы іс-шаралардың жүргізілуін бақылауды;
4) нысаналы жастағы балаларды қызылшаға, қызамыққа және паротитке қарсы профилактикалық егулермен қамтудың оңтайлы деңгейіне қол жеткізуді бақылауды;
5) кемінде 90% профилактикалық егулермен қамтудың шекті деңгейін сақтауды ескере отырып, балаларды мектепке дейінгі балалар мекемелеріне жіберуді бақылауды; 
6) вакциналардың жарамдылық мерзіміне сәйкес пайдаланылуын және вакциналардың негізсіз есептен шығарылуын бақылауды;
7) вакциналарды сақтау және тасымалдау кезінде вакцинацияны және салқын тізбекті ұйымдастыруға және жүргізуге қойылатын талаптардың сақталуын бақылауды;
8) вакцинамен басқарылатын инфекциялардың және иммундаудан бас тарту салдарларының профилактикасы бойынша халық арасында ақпараттық-түсіндіру жұмыстарын күшейтуді қамтамасыз етсін.
6. Қазақстан Республикасы Денсаулық сақтау министрлігінің «Қоғамдық денсаулық сақтаудың ұлттық орталығы» ШЖҚ РМК:
1) клиникалық - эпидемиологиялық жағдайды, сондай-ақ сырқаттанушылық көрсеткіштері жоғары өңірлердегі эпидемиологиялық қадағалау жүйесінің тиімділігін кешенді бағалау;
2) эпидемиологиялық жағдай тұрақтанғанға дейін ел аумағында айналымдағы вирустарды мониторингілеу мақсатында қызылша вирусына клиникалық үлгілерді генотиптеу;
3) қызылша мен қызамықтың күдікті жағдайларын қайта тексеру жүргізуді қамтамасыз етсін. 
7. Қазақстан Республикасы Денсаулық сақтау министрлігі Санитариялық-эпидемиологиялық бақылау комитетінің «Ұлттық сараптама орталығы» ШЖҚ РМК:
1) өңірлердің вирусологиялық зертханаларының материалдарды зерттеуге дайындығын;
2) диагностикалық препараттардың тұрақты қорын және науқастардан алынған материалдарды вирустық инфекцияларды бақылау жөніндегі ұлттық референс-зертханаға жеткізуді;
3) № ҚР ДСМ-13 бұйрығына сәйкес қызылша мен қызамықтың күдікті жағдайларын қайта тестілеуге үлгілерді өңірлерден вирустық инфекцияларды бақылау жөніндегі ұлттық референс-зертханаға жеткізуді қамтамасыз етсін.
8. Бекітілген жетекшілікке сәйкес медициналық жоғары оқу орындары облыстардың және Шымкент қаласының денсаулық сақтау басқармаларымен, Алматы қаласы мен Түркістан облысының қоғамдық денсаулық басқармаларымен, Астана қаласының қоғамдық денсаулық сақтау басқармасымен бірлесіп, медицина қызметкерлерін қызылшаны диагностикалау және емдеу мәселелері бойынша медициналық көмек көрсетудің амбулаториялық және стационарлық деңгейлерінде оқытуды ұйымдастырсын.
9. Облыстардың және Астана, Алматы және Шымкент қалаларының білім басқармаларының басшылары (келісім бойынша):
1) мектепке дейінгі ұйымдар топтарында ұжымдық иммунитетке қол жеткізу үшін балаларды топтағы балалардың жалпы санының кемінде 90% деңгейінде жоспарлы профилактикалық екпелермен қамтудың шекті деңгейін;
2) білім беру объектілерінде және мектепке дейінгі ұйымдарда жіті респираторлық ауру/қызылша көріністері бар тәрбиеленушілерге, оқушыларға, педагогтар мен тәрбиешілерге жол бермеу үшін «таңертеңгі сүзгіні» жүргізуді;
3) қызылша жағдайларын тіркеу кезінде екпе алмаған балаларды мектепке дейінгі ұйымдарға және мектептерге баруын уақытша шеттетуді;
4) иммундау мәселелері бойынша ата-аналар арасында ақпараттық-түсіндіру жұмыстарын күшейтуді қамтамасыз етсін.
10. Облыстардың және Шымкент қаласының денсаулық сақтау басқармаларының, Алматы қаласы мен Түркістан облысының қоғамдық денсаулық сақтау басқармаларының, Астана қаласының қоғамдық денсаулық сақтау басқармасының, облыстардың және Астана, Алматы және Шымкент қалаларының білім басқармаларының басшылары (келісім бойынша) осы қаулының орындалуы туралы ақпаратты облыстардың, Алматы, Шымкент, Астана қалаларының санитариялық-эпидемиологиялық бақылау департаменттеріне ай сайын 5-ші күні ұсынуды қамтамасыз етсін. 
11. Облыстардың, Алматы, Шымкент, Астана қалаларының санитариялық-эпидемиологиялық бақылау департаменттерінің басшылары осы қаулының орындалуы туралы ақпаратты Қазақстан Республикасы Денсаулық сақтау министрлігінің Санитарлық-эпидемиологиялық бақылау комитетіне (бұдан әрі – Комитет) ай сайын 10-шы күні ұсынуды қамтамасыз етсін.
12. «Қазақстан Республикасында қызылша бойынша санитариялық-эпидемияға қарсы және санитариялық-профилактикалық іс-шараларды ұйымдастыру және өткізу туралы» Қазақстан Республикасының Бас мемлекеттік санитариялық дәрігерінің 2023 жылғы 24 наурыздағы № 1 қаулысының күші жойылды деп есептелсін.
13. Осы қаулының орындалуын бақылауды өзіме қалдырамын.
14. Осы қаулы Комитетінің ресми интернет-ресурста жарияланған күннен бастап қолданысқа енгізіледі.


Қазақстан Республикикасының 
Бас мемлекеттік
санитариялық дәрігері                                                                   С. Бейсенова 

